
ભજન સંગ્રહ
( ભાગ - ૫)



	॥ विद्या-मन्दिरकी प्रार्थना ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
-
अन्‍नदानं परं दानं विद्या दानम् अतः परम्।
अन्‍नेन क्षणिका तृप्‍ति: यावज्‍जीवञ्‍च विद्यया॥
-
या कुन्देन्दु तुषारहारधवला या शुभ्रवस्त्रावृता
या वीणावरदण्डमण्डितकरा या श्वेतपद्मासना।
या ब्रह्माच्युतशंकरप्रभृतिभिर्देवैः सदा वन्दिता
सा मां पातु सरस्‍वती भगवती निःशेषजाड्यापहा॥



	गजाननं भूतगणादिसेवितं कपित्थजम्बूफलचारूभक्षणम् ।
उमासुतं शोकविनाशकारकं नमामि विघ्‍नेश्वरपादपङ्‍कजम् ॥
महालक्ष्मि नमस्तुभ्यं नमस्तुभ्यं सुरेश्‍वरि ।
हरिप्रिये नमस्तुभ्यं नमस्तुभ्यं दयानिधे ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
[image: image3.jpg]






	To receive word documents of this book or other bhajans, please send what your interest is to Hemant O. Desai at e-mail hembhai@msn.com or

call at 402-850-4328.

Most of information were found from internet.  You would be able to find mp3 format of most of bhajans and stotra also.  Please visit following web site for more bhajans and stotra.

www.stutimandal.com

www.sanskritdocuments.org

www.vallabhkankroli.org

www.swargarohan.org
www.sanatanjagruti.com

( Printed on October 29, 2012 )



श्री गणेशाय नम:
अथ संकटनाशन गणेशस्तोत्रम्
नारद उवाच :-
प्रणम्य शिरसा देवं गौरीपुत्रं विनायकम् ।
  भक्तावासं स्मरेन्‍नित्यमायु: कामार्थ सिद्धये ॥१॥
प्रथमं वक्रतुण्डं च एकदन्‍तं द्वितीयकम् ।
  तृतीयं कृष्णपिंगाक्षं गजवक्‍त्रं चतुर्थकम् ॥२॥
लम्बोदरं पंचमं च षष्‍ठं विकटमेव च ।
  सप्‍तमं विघ्‍नाराजं च धूम्रवर्णं तथाऽष्‍टकम् ॥३॥
नवमं भालचन्द्रं च दशमं तु विनायकम् ।
  एकादशं गणपतिं, द्वादशं तु गजाननम् ॥४॥
द्वादशैतानि नामानि त्रिसंध्यं य: पठेन्‍नर: ।
  न च विघ्‍नभयं तस्य सर्व सिद्धिकरं प्रभो ॥५॥
विद्यार्थी लभते विद्यां धनार्थी लभते धनम् ।
  पुत्रार्थी लभते पुत्रान् मोक्षार्थी लभते गतिम् ॥६॥
जपेद् गणपतिस्तोत्रं षड्‍भिर्मासै: फलं लभेत् ।
  संवत्सरेण सिद्धिं च लभते नात्र संशय: ॥७॥
अष्‍टानां ब्राह्मणानाम् च लिखित्‍वा य: समर्पयेत् ।
  तस्य विद्यां भवेत्सर्वा गणेशस्य प्रसादत: ॥८॥
इति श्रीनारदपुराणे संकटनाशन गणपतिस्तोत्रं सम्पूर्णम् ॥
અનુક્રમ
1હે મા શારદા


2મારી ઝુંપડીએ ક્યારે રામ પધારે


3સત સૃષ્ટિ તાંડવ રચયિતા


4ધૂન - શંકરકે ડમરૂસે નીકલા...


5મહાવીર મ્હેર કરો મહારાજ


6પ્રાર્થના


7મેંતો જપુ સદા તેરા નામ


8ગુરુજીના નામની હો... માળા છે ડોકમાં.


9ભજન – મસ્ત બની ગાયા કરૂં, તારા ભજનમાં પ્રભુ


10એવા રે અમો એવા


11કાનજી તારી મા કેશે પણ અમે


12ગિરી તળેટી ને કુંડ દામોદર


14ઘડપણ કોણે મોકલ્યું?


16નિરખને ગગનમાં કોણ ઘૂમી રહ્યો


18મારી હુંડી સ્વીકારો મહારાજ રે


20જે ગમે જગત ગુરુ


22જશોદા! તારા કાનુડાને


23ઊંચી મેડી તે મારા સંતની રે


24કેમ પૂજા કરૂં?


25નાથને નીરખી


26પ્રેમરસ પાને


27વારી જાઉં રે સુંદર શ્યામ તમારા લટકાને.


28લોભી આતમને સમજાવો રે,


29અજવાળું હવે અજવાળું


30બંગલાનો બાંધનાર


32આ જિંદગીના ચોપડામાં સરવાળો માંડજો!


34ત્યાગ ન ટકે રે વૈરાગ વિના


36હાં રે વહાલા અરજી અમારી સુણો શ્રીનાથજી!


37અમી ભરેલી નજરું રાખો


38પ્રાર્થના – વંદન કરૂં પ્રભુ ચરણો મા આજે


39અમે તો તારાં નાનાં બાળ


40તમે મન મુકીને વરસ્યાં


41ધૂણી રે ધખાવી


42જીવન અંજલિ થાજો!


43શ્યામ રંગ


44હરિ વસે છે હરિના જનમાં


45સમય મારો સાધજે વ્હાલા, કરું હું તો કાલાવાલા.


46કોઈ કોઈનું નથી રે


47કોઈ લાખ કરે ચતુરાઈ


48એ રે મારગ નથી જોવા કબીર કહે


50આજે સહુને જય શ્રીકૃષ્ણ, કાલે વહેલા આવજો


51રમતાં રસતાં લડી પડે, ભૈ માણસ છે!





( ખાલી પાનું )
શ્રી ગણેશાય નમઃ
હે મા શારદા
 TC  "હે મા શારદા" હે મા શારદા! હે મા શારદા!
  તારી પૂજાનું ફૂલ થવા શક્તિ દે,
  તારા મયુરનો કંઠ થવા સૂર દે...


હે મા શારદા! હે મા શારદા!
તુજ મંદિરની જ્ઞાન જ્યોતિથી જીવનપંથનું તિમીર ટળે,
  હે દેવી, વરદાન જ્ઞાન દે, લેખિનીના લેખ ટળે,
  શુભદા, શક્તિ દે...


હે મા શારદા! હે મા શારદા!
સૂર શબ્દનો પૂર્યો સાથિયો, રંગ ભરી દો મા એમાં,
  રગ રગમાં મધુ રવ પ્રગટાવી, પ્રાણ પૂરી દો ગીત-લયમાં
  જ્ઞાનદા, ભક્તિ દે...


હે મા શારદા! હે મા શારદા!
ૐ
( રવ-અવાજ-ધ્વનિ )
મારી ઝુંપડીએ ક્યારે રામ પધારે
(રાગ – સારી સારી રાત તેરી યાદ સતાવે)
 TC  "મારી ઝુંપડીએ ક્યારે રામ પધારે" મારી ઝુંપડીએ ક્યારે રામ પધારે!
  રામ પધારે આવી, મુજને ઉગારે રે... (૨) મારી...
નામ છે શબરી મારું, જાતની છું ભીલડી,
  પ્રભુનાં ચરણોમાં સોંપી જીવનની નાવડી,
    મૂર્તિ મનોહર મારા, નયનો નિહાળે રે... મારી...
ગુરુના વચન પર વિશ્વાસ રાખ્યો,
  રામજી પધારે એવો ભરોસોં છે પાકો,
    વાટલડી જોઉં હું તો, આંસુડાની ધારે રે... મારી...
મીઠાં મીઠાં બોર લાવી દડિયામાં રાખ્યાં,
  આંખે દેખાય નહિ તેથી મેં ચાખ્યાં,
    તાજાં તાજાં વીણું હુ તો, સાંજ સવારે રે... મારી...
કાયા પ્રભુજી મારી જીરણ થઈ છે,
  તમારી પરીક્ષા મારી વેરણ થઈ છે,
    મૃત્યુ આવે તે પહેલાં, આવો મારે દ્વારે રે... મારી...
ૐ
 ( જીર્ણ-જૂનું-વૃદ્ધ-ઘરડું, વેરણ-વેરી-શત્રુ-દુશ્મન )

સત સૃષ્ટિ તાંડવ રચયિતા
 TC  "સત સૃષ્ટિ તાંડવ રચયિતા" સત સૃષ્ટિ તાંડવ રચયિતા, નટરાજ રાજ નમો નમ:,
  હે આદ્યગુરુ શંકર પિતા, નટરાજ રાજ નમો નમઃ... સત...
ગંભીર નાદ મૃદંગનાં, ધબકે છે ઊર બ્રહ્માંડનાં,
  નિત નૃત્યનાદ પ્રચંડનાં, નટરાજ રાજ નમો નમઃ... સત...
શિર જ્ઞાનગંગા ચંદ્રમાં, ચિત બ્રહ્મજ્યોતિ લલાટમાં,
  વિષ નાગમાલા કંઠમાં, નટરાજ રાજ નમો નમઃ... સત...
તવ શક્તિ વામાંગે સ્થિતા, હે ચંદ્રિકા અપરાજિતા,
  ચહુ વેદ ગાયે સંહિતા, નટરાજ રાજ નમો નમઃ... સત...
ૐ
( આદ્યગુરુ-આદિગુરુ, અપરાજિતા-જેના પ્રતાપથી
  કોઈ પરાજય ન કરી શકે તેવી )
ધૂન - શંકરકે ડમરૂસે નીકલા...
 TC  "ધૂન - શંકરકે ડમરૂસે નીકલા..." શંકરકે ડમરૂસે નીકલા...  રઘુપતિ રાઘવ રાજા રામ...
  બ્રહ્માકે વેદોસે નીકલા... પતિત પાવન સીતારામ...
ગંગાકી લહેરોસે નીકલા...  રઘુપતિ રાઘવ રાજા રામ...
  ચંદનકે પેડોસે નીકલા... પતિત પાવન સીતારામ...
સુરજકે કિરણોસે નીકલા...  રઘુપતિ રાઘવ રાજા રામ...
  ચંદાકિ જ્યોતિસે નીકલા... પતિત પાવન સીતારામ...
તારોકે ટોલીસે નીકલા...  રઘુપતિ રાઘવ રાજા રામ...
  સંતોકિ ઝોલીસે નીકલા... પતિત પાવન સીતારામ...
બિજલીકી ઝલકોસે નીકલા...  રઘુપતિ રાઘવ રાજા રામ...
  ભક્તોકી પલકોસે નીકલા... પતિત પાવન સીતારામ...
હનુમંતકે હીરદેસે નીકલા...  રઘુપતિ રાઘવ રાજા રામ...
  રામભક્ત કે દિલસે નીકલા... પતિત પાવન સીતારામ...
ૐ
મહાવીર મ્હેર કરો મહારાજ
 TC  "મહાવીર મ્હેર કરો મહારાજ" મહાવીર મ્હેર કરો મહારાજ
  શરણમાં રાખજો રે.
હનુમંત હરો અમારા દુઃખ,
  સુખદા આપજો રે.
અમે સૌ છીએ તમારા બાળ,
  શરણમાં રાખજો રે.
ૐ
( From Moraribapu Katha – Sumati Kumati – July 7, 2010 – Last part of Day )
	પ્રભાતે ઉઠતા
	 TC  પ્રાર્થના કરાગ્રે વસતે લક્ષ્મી કર મદ્‌ધ્યે સરસ્વતી ।
કર મૂલે તુ ગોવિન્દં પ્રભાતે કર દર્શનમ્ ।।

	ધરતી માતાને
	હે ધરતી માતા તમારી છાતી પર પગ મુકુ
જેથી મને માફ કરજો, ધરતી માતાની જે.
સદા ભવાની સહાય રહો, સનમુખ રહો
ગણેશ પંચદેવ મળી રક્ષા કરો, બ્રહ્મા, વિષ્ણુ, મહેશ.


* * * સવારની પ્રાર્થના * * *
આજ પ્રભાતની વિનંતી મારી નાથ અંતરમાં આપ ધરજો.
  આજની જીંદગી રાત સુતા સુધી ચિતડું ચરણની પ્રીત ધરજો.
રહેવું સંસારમાં મનુષ્ય અવતારમાં, જલને કમળની જેમ રાખો.
  કરૂ સૌ કર્મને પાળુ મુજ ધર્મને, ફળ તણી આશાથી દૂર રાખો.
સુખી રહુ સુખમાં સુખી રહુ દુઃખમાં, સુખને દુઃખના ભેટ ટાળો.
  પાંખમાં રાખીને દુઃખડા કાપીને, જાણે અજાણના પાપ બાળો.
ના હું સંતસંગમાં રાચુએ રંગમાં, અંગમાં ભક્તિના પૂર ભરજો.
  ઇચ્છું કલ્યાણ હુ મિત્ર દુશ્મન તણું, જગતનું નાથ કલ્યાણ કરજો.
આંખ છે આંધળી, તુંજ શું નાથ તે છતાં હે હરી લક્ષ દેજો.
  દોડતા આવીને પૂનિત સંભાળીને અંતરે નાથ દર્શન દેજો.
* * * સૂતી વખતે * * *
સુતા આજની રાત નાથ, સોપું કાયા પ્રભુ ચરણમાં.
સોપું છું મન, ઇન્દ્રિયો, પ્રભુ તારા ચરણમાં.
કીધા જાણ અજાણ કર્મ દીનતા માફી પ્રભુ આપજો.
નીદ્રામાં પુનિતના સ્વપ્ને ઝાંખી પ્રભુ આપજો.          ૐ
મેંતો જપુ સદા તેરા નામ
 TC  "મેંતો જપુ સદા તેરા નામ" મેંતો જપુ સદા તેરા નામ, સદ્‌ગુરૂ દયા કરો...
  દયા કરો કૃપા કરો, કૃપા કરો રહેમ કરો... મેંતો જપુ...
દ્વાર પે આયા ભક્ત તુમ્હારા, અપને દયાકે ખોલો દ્વાર,
  પૂરણ હો સબ કામ... સદ્‌ગુરૂ દયા...
ભજન કિર્તન ગાવું તેરા, નિશદિન પાવું દર્શન તેરા,
  કૃષ્ણ કૃષ્ણ તેરે નામ... સદ્‌ગુરૂ દયા...
જહાં તહાં દેખું સુરત તેરી, મનમેં બસગઈ મુરત તેરી,
  શરણમેં લેલો મેરે રામ... સદ્‌ગુરૂ દયા...
સાધુ સંતકી સંગત દેના, અપને આપકી રંગત દેના,
  મુજે અપના બનાલો મેરે રામ... સદ્‌ગુરૂ દયા...
મન મંદિરમેં જ્યોત જલાદો, મુજે અપના તુમ રૂપ દિખાદો,
  પહુચાદો નીજ ધામ... સદ્‌ગુરૂ દયા...
ૐ
( હિન્દી )
ગુરુજીના નામની હો... માળા છે ડોકમાં.
 TC  "ગુરુજીના નામની હો... માળા છે ડોકમાં." ગુરુજીના નામની હો... માળા છે ડોકમાં.
  નારાયણ નામની હો... માળા છે ડોકમાં.
જૂઠું બોલાય નહી, ખોટું લેવાય નહી.
  અવળું ચલાય નહિ હો... માળા છે ડોકમાં.
ક્રોધ કદી થાય નહિ, પરને નિંદાય નહિ.
  કોઈને દુભાવાય નહિ હો... માળા છે ડોકમાં.
પરને પીડાય નહિ, હુંપદ ધરાય નહિ.
  પાપને પોષાય નહિ હો... માળા છે ડોકમાં.
સુખમા છલકાય નહિ, દુઃખમાં રડાય નહિ.
  ભક્તિ ભુલાય નહિ હો... માળા છે ડોકમાં.
ધન સંઘરાય નહિ, એકલા ખવાય નહિ.
  ભેદ રખાય નહિ હો... માળા છે ડોકમાં.
બોલ્યું બદલાય નહિ, ટેકને તજાય નહિ.
  બાનું લજવાય નહિ હો... માળા છે ડોકમાં.
શ્રી હરિહરાનંદજી કહે સત્ય ચુકાય નહિ.
  નારાયણ વીસરાય નહિ હો... માળા છે ડોકમાં.
ૐ
ભજન – મસ્ત બની ગાયા કરૂં, તારા ભજનમાં પ્રભુ
 TC  "ભજન – મસ્ત બની ગાયા કરૂં, તારા ભજનમાં પ્રભુ" હે... જી...આંગણિયે અવસર અલબેલો, રંગ લેલો, રંગ લેલો જી (૨)
સદા સમોદર સાથી – સખી સૌ, રસ મસ્તી મેં ખેલો જી (૨) રે સહુ
મસ્ત બની ગાયા કરૂં, તારા ભજનમાં પ્રભુ (૨)
  સુખ મળે, શાંતિ મળે, તારા ચરણમાં...  તારા...
હો...  જેનાં શિર પર તમારી છે છાંયા,
  તેને શું કરશે જગની મહા-માયા,
હો...  જેનાં દિલડાં ભક્તિમાં રંગાયા,
  તેના દિલમાં વસે છે રઘુરાયા.
મોહ મરે, માયા મરે, જનમો જનમના... (૨)  સુખ મળે...
હો... પ્રભુ જીવનમાં આવે જો આંધિ,
  તુટે ભક્તિનો તાર દેજો સાંધિ,
હો...  ટાળો આધિ-વ્યાધિને ઉપાધિ
  જેથી જીવનમાં પલટી મેં ખાધિ.
પાપ બળે, તાપ બળે દિન-વદનનાં...  (૨)  સુખ મળે...
હો...  સહુ સજ્જન છો, સત્સંગમાં આવો,
  બધા હરી-જન, હરિ ગુણ ગાવો,
હો...  માનવ-જીવન અમુલખ છે લ્હાવો,
  એને ભજન-ભક્તિથી વધાવો.
પ્રાણ છુટે અંત-સમય હરિ ચરણમાં...  (૨)  સુખ મળે...  ૐ
એવા રે અમો એવા
 TC  "એવા રે અમો એવા" એવા રે અમો એવા રે એવા, તમે કહો છો વળી તેવા રે
  ભક્તિ કરતાં જો ભ્રષ્ટ કહેશો, તો કરશું દામોદરની સેવા રે
જેનું મન જે સાથે બંધાણું, પહેલું હતું ઘર રાતું રે
  હવે થયું છે હરિરસ માતું, ઘેર ઘેર હીંડે છે ગાતું રે
સઘળા સાથમાં હું એક ભૂંડો, ભૂંડાથી વળી ભૂંડો રે
  તમારે મન માને તે કહેજો, નેહ લાગ્યો છે ઊંડો રે
કર્મ-ધર્મની વાત છે જેટલી, તે મુજને નવ ભાવે રે
  સઘળા પદારથ જે થકી પામે, મારા પ્રભુની તોલે ન આવે રે
હળવા કરમનો હું નરસૈંયો, મુજને તો વૈષ્ણવ વહાલા રે
  હરિજનથી જે અંતર ગણશે, તેના ફોગટ ફેરા ઠાલા રે
ૐ
- નરસિંહ મહેતા
( ઠાલા-બેકાર )
કાનજી તારી મા કેશે પણ અમે
 TC  "કાનજી તારી મા કેશે પણ અમે" કાનજી તારી મા કહેશે પણ અમે કાનુડો કહેશું રે...
  એટલું કહેતા નહી માને તો ગોકુળ મેલી દેશું રે...
કાનજી તારી મા....
માખણ ખાતાં નહોતું આવડતું મુખ હતું તારૂં એંઠુ રે...
  ગોપીઓએ તારું ઘર કેરાણુ જઈ ખુણામાં પેઠું રે...
કાનજી તારી મા....
ઝુલણ પહેરતાં નહોતું આવડતું અમે તે દી' પહેરાવતાં રે...
  ભરવાડોની ગાળ્યું ખાતો અમે તે દિ' છોડાવતાં રે...
કાનજી તારી મા....
કાલો ઘેલો તારા માત-પિતાનો અમને શેના કોડ રે...
  કરમ સંજોગે આવી ભરાણા આંગણાં જોડાજોડ રે...
કાનજી તારી મા....
ઘૂટણીયા ભેર હાલતો ચાલતો બોલતો કાલું ઘેલું રે...
  ભલે મલ્યા મહેતા નરસિંહના સ્વામી પ્રેમ ભક્તિમાં રેલું રે...
  એટલું કહેતાં નહી માને તો ગોકુળ મેલી દેશું રે...
 કાનજી તારી મા....
ૐ
· નરસિંહ મહેતા
ગિરી તળેટી ને કુંડ દામોદર
 TC  "ગિરી તળેટી ને કુંડ દામોદર" ગિરિ તળેટી ને કુંડ દામોદર, ત્યાં મેહતાજી ન્હાવા જાયઃ
  ઢેઢ વરણમા દ્રઢ હરી ભક્તિ, તે પ્રેમ ભરીને લાગ્યા પાય...
ગિરિ...
કર જોડીને પ્રાર્થના કીધી, વિનતિતણા બહુ વદ્યા રે વચનઃ
  મહાંત પુરુષ અમારી અરજ એટલી, અમારે આંગણે કરો રે કીર્તન...
ગિરિ...
પ્રેમ પદારથ અમો રે પામિયે, વામીયે જનમ મરણ જંજાળઃ
  કર જોડતા કરુણા ઉપજી, મહેતાજી વૈશ્નવ પરમ દયાળ...
ગિરિ...
પક્ષા-પક્ષિ ત્યાં નહિં પરમેશ્વર, સમ-દ્રષ્ટિ ને સર્વ સમાનઃ
  ગૌમુત્ર તુલસી વૃક્ષ કરી લીપજો, એવું વૈશ્નવને આપ્યું વરદાન...
ગિરિ...
મહેતાજી નિશાળે આવ્યા, લાવ્યા પ્રસાદ ને કર્યો રે ઑછ્છવ;

  ભોર થયા લગી ભજન કીધુ, સંતોશ પામ્યા સૌ વૈશ્નવ...
ગિરિ...
ઘેર પધાર્યા હરિજશ ગાતા, વાતા તાળ ને શંખ-મૃદંગ
  હસી હસી નગરો તાળીયો લે છે, આ શા રે બ્રહ્મણ ના ઢંગ?...
ગિરિ...
મૌન ગ્રહીને મેહતાજી ચાલ્યા, અધવધને શું ઉત્તર દેઉ?

  જાગ્યા લોક નર નારી પુછે, મેહતાજી તમે એવા શું?...
ગિરિ...
નાત ન જાણો ને જાત ન જાણો, ના જાણો કઈ વિવેકવિચાર;

  કર જોડી કહે નરસૈયો, વૈશ્નવ તણો મને છે આધાર...
ગિરિ...
ૐ
નરસિંહ મહેતા
( વામ- બે હાથ પહોળા કરતાં છાતી સાથે થતી લંબાઈનું માપ,
  ઢેઢ-એ નામની એક જાતિ)
ઘડપણ કોણે મોકલ્યું?
 TC  "ઘડપણ કોણે મોકલ્યું?" ઘડપણ કોણે મોકલ્યું જાણ્યું જોબન રહે સૌ કાળ... ઘડપણ...(ટેક)
ઉંબરા તો ડુંગરા થયા રે, પાદર થયાં રે પરદેશ,
  ગોળી તો ગંગા થઈ રે, અંગે ઊજળા થયા છે કેશ...
ઘડપણ...
નહોતું જોઈતું તે શીદ આવિયું રે, નહોતી જોઈ તારી વાટ,
  ઘરમાંથી હળવા થયા રે, કહે ખૂણે ઢાળો એની ખાટ...
ઘડપણ...
નાનપણે ભાવે લાડવા રે, ઘડપણે ભાવે સેવ,
  રોજ ને રોજ જોઈએ રાબડી રે, એવી બળી રે ઘડપણની ટેવ...
ઘડપણ...
પ્રાતકાળે પ્રાણ માહરા રે, અન્ન વિના અકળાય,
  ઘરના કહે મરતો નથી રે, તેને બેસી રહેતા શું થાય...
ઘડપણ...
દીકરા તો જૂજવા થયા રે, વહૂઅરો દે છે ગાળ,
  દીકરીઓને જમાઈ લઈ ગયા રે, હવે ઘડપણના શા હાલ...
ઘડપણ...
નવ નાડીઓ જૂજવી પડી રે, આવી પહોંચ્યો કાળ,
  બૈરાંછોકરાં ફટ ફટ કરે રે, નાનાં મોટા મળી દે છે ગાળ...
ઘડપણ...
આવી વેળા અંતકાળની રે, દીકરા પધાર્યા દ્વાર,
  પાંસળીએથી છોડી વાંસળી રે, લઈ લીધી તેણી વાર...
ઘડપણ...
એવું જાણી સૌ હરી ભજો રે, સાંભળજો સૌ સાથ,
  પરઉપકાર કરી પામશો રે, જે કંઈ કીધું હશે જમણે હાથ...
ઘડપણ...
એવું નફટ છે આ વૃદ્ધપણું રે, મૂકી દો સૌ અહંકાર,
  ધરમના સત્ય વચન થકી રે, મહેતો નરસૈં ઊતર્યો ભવપાર...
ઘડપણ...
ૐ
નિરખને ગગનમાં કોણ ઘૂમી રહ્યો
 TC  "નિરખને ગગનમાં કોણ ઘૂમી રહ્યો" નીરખને ગગનમાં કોણ ઘૂમી રહ્યો, 
  તે જ હું તે જ હું શબ્દ બોલે;
શ્યામના ચરણમાં ઈચ્છું છું મરણ,
  અહીંયા કો નથી કૃષ્ણ તોલે...
શ્યામ શોભા ઘણી બુદ્ધિ ના શકે કળી,
  અનંત ઓચ્છવમાં પંથ ભૂલી;
જડ ને ચૈતન્ય રસ કરી જાણવો,
  પકડી પ્રેમે સજીવન મૂળી...
ઝળહળ જ્યોત ઉદ્યોગ રવિકોટમાં,
  હેમની કોર જ્યાં નીસરે તોલે;
સચ્ચિદાનંદ આનંદ-ક્રીડા કરે,
  સોનાના પારણા માંહી ઝૂલે...
બત્તી વિણ તેલ વિણ, સૂર્ય વિણ જો વળી,
  અચળ ઝળકે સદા અનળ દીવો;
નેત્ર વિણ નીરખવો, રૂપ વિણ પરખવો,
  વણજિહ્વાએ રસ સરસ પીવો...
અકળ અવિનાશી એ, નવ જ જાયે કળ્યો,
  અરધ-ઊરધની માંહે મહાલે;
નરસૈંયાનો સ્વામી સકળ વ્યાપી રહ્યો,
  પ્રેમના તંતમાં સંત ઝાલે...
ૐ
· નરસિંહ મહેતા
( કળી-ઓળખી, ઓચ્છવ-ઉત્સવ, હેમ-સોનું,
   અરધ-ઊરધ-નીચે અને ઊંચે, મહાલે-આનંદ કરે )
મારી હુંડી સ્વીકારો મહારાજ રે
 TC  "મારી હુંડી સ્વીકારો મહારાજ રે" મારી હૂંડી સ્વીકારો મહારાજ રે, શામળા ગિરધારી
  મારી હૂંડી શામળીયાને હાથ રે, શામળા ગિરધારી
સ્થંભ થકી પ્રભુ પ્રગટીયા, વળી ધરીયું નરસિંહ રૂપ;
  પ્રહલાદને ઉગારીયો રે,
    હે વા’લે માર્યો હરણાકંસ ભૂપ રે...  શામળા ગિરધારી...
ગજને વા’લે ઉગારીયો, વળી સુદામાની ભાંગી ભુખ;
  સાચી વેળાના મારા વાલમા રે,
    તમે ભક્તો ને આપ્યા ઘણા સુખ રે...  શામળા ગિરધારી...
પાંડવની પ્રતિજ્ઞા પાળી, વળી દ્રૌપદીના પૂર્યા ચીર;
  નરસિંહ મેહતાની હૂંડી સ્વીકારજો રે,
    તમે સુભદ્રા બાઇના વિર રે...  શામળા ગિરધારી...
રેહવાને નથી ઝુંપડી, વળી ખાવા નથી જુવાર;
  બેટો-બેટી વળાવીયા રે,
    મેં તો વળાવી ઘર કેરી નાર રે...  શામળા ગિરધારી...
ગરથ મારું ગોપીચંદન, વળી તુલસી હેમ નો હાર;
  સાચું નાણું મારે શામળો રે,
    મારે મૂડીમાં ઝાંઝ-પખાજ રે...  શામળા ગિરધારી...
તિરથવાસી સૌ ચાલીયા, વળી આવ્યા નગરની બહાર;
  વેશ લીધો વણીકનો રે,
    મારું શામળશા શેઠ એવું નામ રે... શામળા ગિરધારી...
હૂંડી લાવો હાથમાં વળી, આપું પૂરા દામ;
  રૂપીયા આપું રોકડા રે,
    મારું શામળશા શેઠ એવું નામ રે...  શામળા ગીરધારી...
હૂંડી સ્વીકારી વા’લે શામળે, વળી અરજે કિધાં કામ;
  મેહતાજી ફરી લખજો રે,
    મુજ વાણોત્તર સરખાં કામ રે...  શામળા ગિરધારી...
મારી હૂંડી સ્વીકારો મહારાજ રે, શામળા ગિરધારી
  મારી હૂંડી શામળીયાને હાથ રે...  શામળા ગિરધારી...
ૐ
· નરસિંહ મહેતા
( ગરથ-ધન-પૈસો-સમૃદ્ધિ, ગોપીચંદન-ટીલું કરવામાં વપરાતી એક
  પીળી માટી, હેમ-સોનું-કાંચન, ઝાંઝ-મંજીરા-કાંસીજોડું,
  પખાજ-પખવાજ-મૃદંગ જેવું,  વાણોત્તર-સાંભળીને બોલ પાલનાર )
જે ગમે જગત ગુરુ
 TC  "જે ગમે જગત ગુરુ" જે ગમે જગત ગુરુ દેવ જગદીશને,
  તે તણો ખરખરો ફોક કરવો;

આપણો ચિંતવ્યો અર્થ કંઈ નવ સરે,
  ઊગરે એક ઉદ્વેગ ધરવો...

જે ગમે જગત ગુરુ દેવ જગદીશને.
હું કરું, હું કરું, એ જ અજ્ઞાનતા,
  શકટનો ભાર જેમ શ્વાન તાણે;

સૃષ્ટિ મંડાણ છે સર્વ એણી પેરે,
  જોગી જોગેશ્વરા કો'ક જાણે...

જે ગમે જગત ગુરુ દેવ જગદીશને.
નીપજે નરથી તો કોઈ ના રહે દુઃખી,
  શત્રુ મારીને સૌ મિત્ર રાખે;

રાય ને રંક કોઇ દ્રષ્ટે આવે નહિ,
  ભવન પર ભવન પર છત્ર દાખે...

જે ગમે જગત ગુરુ દેવ જગદીશને.
ઋતુલતા પત્ર ફળ ફૂલ આપે યથા,
  માનવી મૂર્ખ મન વ્યર્થ શોચે;

જેહના ભાગ્યમાં જે સમે જે લખ્યું,
  તેહને તે સમે તે જ પહોંચે...

જે ગમે જગત ગુરુ દેવ જગદીશને.
ગ્રંથે ગરબડ કરી, વાત ન કરી ખરી,
  જેહને જે ગમે તેહને તે પૂજે;
મન કર્મ વચનથી આપ માની લહે,
  સત્ય છે એ જ મન એમ સૂઝે...

જે ગમે જગત ગુરુ દેવ જગદીશને.
સુખ સંસારી મિથ્યા કરી માનજો,
  કૃષ્ણ વિના બીજું સર્વ કાચું;

જુગલ કર જોડી કરી નરસૈંયો એમ કહે,
  જન્મ પ્રતિ જન્મ હરિને જ જાચું...

જે ગમે જગત ગુરુ દેવ જગદીશને.
ૐ
- નરસિંહ મહેતા
( ખરખરો-પશ્ચાત્તાપ-પસ્તાવો, ઉદ્વેગ-ખેદ-ખિન્નતા-ઉચાટ
  શકટ-ગાડું, શ્વાન-કૂતરો )
જશોદા! તારા કાનુડાને
 TC  "જશોદા! તારા કાનુડાને" જશોદા! તારા કાનુડાને સાદ કરીને વાર રે;

  આવડી ધૂમ મચાવે વ્રજમાં, નહિ કોઈ પૂછણહાર રે?...
જશોદા...
શીંકું તોડ્યું ગોરસ ઢોળ્યું, ઉઘાડીને બાર રે;

  માખણ ખાધું, વેરી નાંખ્યું, જાન કીધું આ વાર રે... 
જશોદા...
ખાંખાખોળા કરતો હીંડે, બીએ નહીં લગાર રે;

  મહી મથવાની ગોળી ફોડી, આ શાં કહીએ લાડ રે... 
જશોદા...
વારે વારે કહું છું તમને, હવે ન રાખું ભાર રે;

  નિત ઊઠીને કેટલું સહીએ? રહેવું નગર મુઝાર રે... 
જશોદા...
‘મારો કાનજી ઘરમાં હુતો, ક્યારે દીઠો બહાર રે?

  દહીં-દૂધનાં માટ ભર્યાં, પણ ચાખે ન લગાર રે... 
જશોદા...
શોર કરંતી ભલી સહુ આવી, ટોળે વળી દશ-બાર રે!
  નરસૈંયાનો સ્વામી સાચો, જૂઠી વ્રજની નાર રે’... 
જશોદા...

ૐ
નરસિંહ મહેતા
( શીંકું-ખાદ્ય મૂકવાનો અધ્ધર લટકાવાય એવો ઝોળી જેવો ઘાટ, જાન-નુકસાન, મુઝાર-અંદર, લગાર-જરાક-થોડુંક )

ઊંચી મેડી તે મારા સંતની રે
 TC  "ઊંચી મેડી તે મારા સંતની રે" ઊંચી મેડી તે મારા સંતની રે, મેં તો મા’લી ન જાણી રામ.. હો રામ..
  ઊંચી મેડી તે મારા સંતની રે, મેં તો મા’લી ન જાણી રામ..
અમને તે તેડાં શીદ મોક્લ્યાં, કે મારો પીંડ છે કાચો રામ,
  મોંઘા મૂલની મારી ચુંદડી, મેં તો મા’લી ન જાણી રામ... હો રામ..
ઊંચી મેડી તે મારા સંતની રે...
અડધાં પેહર્યાં અડધાં પાથર્યાં, અડધાં ઉપર ઓઢાડ્યાં રામ,
  ચારે છેડે ચારે જણાં, તોયે ડગમગ થાયે રામ... હો રામ..
ઊંચી મેડી તે મારા સંતની રે...
નથી તરાપો નથી તુંબરા, નથી ઉતર્યાનો આરો રામ,
  નરસિંહ મહેતાના સ્વામી શામળા, પ્રભુ પાર ઉતારો રામ... હો રામ..
ઊંચી મેડી તે મારા સંતની રે...
ૐ
નરસિંહ મહેતા
( મા’લી-???, તરાપો-વાંસને બાંધીને બનાવેલો પાટ )
કેમ પૂજા કરૂં?

 TC  "કેમ પૂજા કરૂં?" (તારી)પૂજા કેમ કરૂં કૃષ્ણ કરુણાનિધિ?
  અકળ આનંદ તો કહ્યો ના જાયે;

સ્થાવર-જંગમ વિશ્વ વ્યાપી રહ્યો, તે કેશવ કંડિયે કેમ સમાયે?...
તારી...
બાર મેઘે કરી સ્નાન શ્રીપતિ કર્યાં, શંખની ધારે તે કેમ રીઝે?

ઉનપચાસ વાયુ તુંને વ્યંજન કરે, ચમર ઢાળું તે કેમ ગમીજે? ...
તારી...
સૂરજ રૂપે કરી તેજ ત્રિભુવન તપ્યાં, ચંદ્ર રૂપે કરી અમૃત ઠાર્યાં;

મેઘ રૂપે કરી વરસ્યાં રે, વિઠ્ઠલા! વાયુ રૂપે કરીને વધાર્યાં...
તારી...
અઢાર ભાર વનસ્પતિ અહર્નિશ પીમળે, માળી તે પાતરી શી રે લાવે?

ચૂઆ-ચંદને કરી પ્રભુ તુને પુજીએ, અંગની બહેકની તુલ્ય ના'વે...
તારી...
તારે નિત નવનવા નૈવેદ કમળા કરે, સૂક્ષ્મ નૈવેદ કેમ તુલ્ય આવે?

ભણે નરસૈંયો જેણે કૃષ્ણરસ ચાખીયો, (તે) પુનરપિ માતને ગર્ભ ના'વે
તારી...
ૐ
( ચમર-ચમરી ગાયના પૂંછડાના વાળનો ઝૂંડો,
  પીમળે-સુગંધ-સૌરભ-સોડમ-સુવાસ,
  ચૂઆ-જેમાંથી પાણી ટપક્યા કરે તેવી ટાંકી,
  નૈવેદ-પ્રસાદ-દેવને ધરાવેલી ખાવાની વસ્તુ, કમળા-લક્ષ્મીદેવી )

નાથને નીરખી
 TC  "નાથને નીરખી" આજ મારાં નયણાં સફળ થયાં નાથને નીરખી,
  સુંદર વદન નિહાળીને મારા હૈયામાં હરખી.
જે રે મારા મનમાં હુતું તે વહાલાએ કીધું;

  પ્રીતે-શું પ્રભુજી પધારિયા, આવી આલિંગન દીધું...
વહાલો મારો વિહારીલો, તેહને જાવા ન દીજે;

  હાથ થકી નવ મૂકીએ, અંતરગત લીજે...
કાલિંદ્રીને કાંઠડે, હરિ નાચે ને ગાયે;
  સ્વર પૂરે સરવ સુંદરી, અતિ આનંદ થાયે...
ધન્ય જમુનાના તટને, ધન્ય વ્રજનો રે વાસ;

  ધન્યભાગ્ય આ ભૂમિનાં, વહાલો રમ્યા છે રાસ...
અમરલોક અંતરિક્ષથી શોભા જોવાને આવે;

  પુષ્પવૃષ્ટિ તાંહાં થઈ રહી, નરસૈંયો વધાવે...
ૐ
· નરસિંહ મહેતા
( સરવ-લાંબા કદની સ્ત્રીઓને સરુના ઝાડની ઉપમા,
અંતરિક્ષ-આકાશ-ગગન-આભ )
પ્રેમરસ પાને
 TC  "પ્રેમરસ પાને" પ્રેમરસ પાને તું મોરના પિચ્છધર! તત્ત્વનું ટૂંપણું તુચ્છ લાગે;

  દૂબળા ઢોરનું કુશકે મન ચળે, ચતુરધા મુક્તિ તેઓ ન માગે...
પ્રેમરસ પાને...
પ્રેમની વાત પરીક્ષિત પ્રીછ્યો નહિ, શુકજીએ સમજી રસ સંતાડ્યો;

  જ્ઞાન વૈરાગ્ય કરી ગ્રંથ પૂરો કર્યો, મુક્તિનો માર્ગ સૂધો દેખાડ્યો...
પ્રેમરસ પાને...
મારીને મુક્તિ આપી ઘણા દૈત્યને, જ્ઞાની, વિજ્ઞાની, બહુ મુનિ રે જોગી;

  પ્રેમને જોગ તો વ્રજતણી ગોપિકા, અવર વિરલા કોઈ ભક્ત ભોગી...
પ્રેમરસ પાને...
પ્રેતને મુક્તિ તો પરમ વલ્લભ સદા, હેતુના જીવ તે હેતુ તૂઠે;

  જનમોજનમ લીલારસ ગાવતાં, લહાણનાં વહાણ જેમ દ્વાર છૂટે...
પ્રેમરસ પાને...
મેં ગ્રહ્યો હાથ ગોપીનાથ ગરવા તણો, વાત બીજી નવ લાગે મીઠી;

  નરસૈંયો જાચે છે રીતિ-મતિ પ્રેમની,
  જતિ સતીને તો સપને ન આવે...
પ્રેમરસ પાને...
ૐ
· નરસિંહ મહેતા
( લહાણ-લાભ-ફાયદો, ગરવા-મોટાઈ-મહત્તા )
વારી જાઉં રે સુંદર શ્યામ તમારા લટકાને.
 TC  "વારી જાઉં રે સુંદર શ્યામ તમારા લટકાને." વારી જાઉં રે સુંદર શ્યામ તમારા લટકાને.
લટકે ગોકુળ ગૌ ચારીને, લટકે વાયો વંસ રે,
  લટકે જઈ દાવાનળ પીધો, લટકે માર્યો કંસ રે... વારી જાઉં...
લટકે જઈ ગોવર્ધન ધરિયો, લટકે પલવટ વાળી રે,
  લટકે જઈ જમુનામાં પેસી, લટકે નાથ્યો કાળી રે... વારી જાઉં...
લટકે વામન રૂપ ધરીને, આવ્યા બલિને દ્વાર રે,
  ઊંઠ કદંબ અવની માગી, બલિ ચાંપ્યો પાતાળે રે... વારી જાઉં...
લટકે રઘુપતિ રૂપ ધરીને, તાતની આજ્ઞા પાળી રે,
  લટકે રાવણ રણ મારીને, લટકે સીતા વાળી રે... વારી જાઉં...
એવા લટકા છે ઘણેરા, લટકા લાખ કરોડ રે,
  લટકે મળે નરસૈંના સ્વામી, હીંડે મોડામોડ રે... વારી જાઉં...
ૐ
· નરસિંહ મહેતા
( વાયો-વગાડયો, પલવટ-કેડ ઉપર કપડું બાંધવું તે, ઊંઠ-ઊંઠા-
  સાડા ત્રણ, મોડામોડ-સાથે ને સાથે )
લોભી આતમને સમજાવો રે,
 TC  "લોભી આતમને સમજાવો રે," લોભી આતમને સમજાવો રે,
  મારા ગુરૂજીને પુછો રૂડા જ્ઞાન બતાવે જી.
હંસલા મેલીને બગલાને કોણ સેવેજી,
  બગલા બાહેર ધોળા ને મનના મેલા રે.
હીરલા મેલીને પથરાને કોણ સેવેજી,
  પથરા ઉપર ભીના ને અંદર કોરા રે.
કેસર મેલીને કેસુડાને કોણ સેવેજી,
  કેસુડા ઉપર રાતા ને મુખે કાળા રે.
સુગરા મેલીને નુગરાને કોણ સેવેજી,
  નુગરા નિશ્ચે નરકે લઈ જાય.
શોભાજીનો ચેલો પંડિત દેવાયત બોલિયા,
  મારા સંતનો બેડલો સવાયો રે.
ૐ
· દેવાયત પંડિત
અજવાળું હવે અજવાળું
 TC  "અજવાળું હવે અજવાળું" અજવાળું હવે અજવાળું,
  ગુરુ આજ તમ આવ્યે રે મારે અજવાળું...
સતગુરુ શબ્દ જ્યારે શ્રવણે સુણાવ્યો,
  ભેટ્યા ભીમ ને ભાંગ્યું ભ્રમનું તાળું...  ગુરુ આજ...
જ્ઞાન ગરીબી, સંતની સેવા,
  પ્રેમભક્તિનો સંગ હવે પાળું...  ગુરુ આજ...
ખીમ ને ભાણ રવિ રમતા રામા,
  તેજ તત્વમાં ગુરુ, તમને ભાળું...  ગુરુ આજ...
દાસી જીવણ સત ભીમનાં ચરણાં,
  અવર દુજો ધણી નહીં ધારું...  ગુરુ આજ...
ૐ
· દાસી જીવણ
( ભીમ-મજબુત )
બંગલાનો બાંધનાર
 TC  "બંગલાનો બાંધનાર" આ બંગલાનો બાંધનાર કેવો મારા ભાઈ;

  ભાડૂતી બંગલો કોણે રે બનાવ્યો?...


ઓ ભાડૂતી બંગલો...
લોઢું નથી કાંઈ લાકડું નથી એમાં;

  નથી ખીલા નથી ખીલીઓ મારા ભાઈ...


ઓ ભાડૂતી બંગલો...
ઈંટો નથી કાંઈ ચૂનો રે નથી એમાં;

  નથી સિમેન્ટ નથી રેતી મારા ભાઈ...


ઓ ભાડૂતી બંગલો...
આ રે બંગલામાં દસ દસ દરવાજા;

  નવસો નવાણું એમાં બારી મારા ભાઈ...


ઓ ભાડૂતી બંગલો...
કડિયા-કારીગરની કારીગરી નથી એમાં;

  પાણીની બનાવી હવેલી મારા ભાઈ...


ઓ ભાડૂતી બંગલો...
બંગલો બનાવી માંહી જીવાભાઈ પધરાવ્યા;

  નથી દેવું પડતું ભાડું મારા ભાઈ...


ઓ ભાડૂતી બંગલો...
નટવર શેઠની નોટિસો રે આવી;

  અમારે ચોપડે નથી નામું મારા ભાઈ...


ઓ ભાડૂતી બંગલો...
ઊઠો જીવાભાઈ જમડા રે આવ્યા;

  આ રે બંગલો કરો ખાલી મારા ભાઈ...


ઓ ભાડૂતી બંગલો...
પાછું વાળી શું જુઓ છો જીવાભાઈ;

  ખૂટી ગયાં અન્ન-જળ-પાણી મારા ભાઈ...


ઓ ભાડૂતી બંગલો...
દાસી જીવણ જાઓ ગુરુજીને ચરણે;

  તારશે પ્રેમનગરવાળો મારા ભાઈ...


ઓ ભાડૂતી બંગલો...
ૐ
· દાસી જીવણ
દાસી જીવણ
કૃષ્ણ ભકત જીવણદાસ પુરુષ હોવા છતાં પોતાને રાધાનો અવતાર ગણાવતાં હોવાથી દાસી જીવણ તરીકે જાણીતા બન્યા હતા. દાસી જીવણ એ રવિભાણ સંપ્રદાયનાં ઓજસ્વી સંતકવિઓની વેલનું અમરફળ છે. રવિસાહેબ અને દાસી જીવણના પદોએ આટલા વર્ષે પણ જનમાનસના હૈયામાં પોતાનુ સ્થાન અણડોલ પણે જાળવી રાખ્યુ છે. આમ તેમના ભજનને આત્મજ્ઞાનની અનુભવરૂપી વાણીનો જ એક પરિપાક ગણવામાં આવે છે. તેમણે દાસીભાવે અનેક પદો અને ભજનો રચ્યા જે આજેય લોકજીભે પ્રચલિત છે. વસ્ત્ર પરિધાનમાં પણ ભારે વરણાગી ગણાતા. પોતાની જાતને ચૌદ ભુવનના સ્વામીનાં પટરાણી ગણી જાત ભાતના શણગારોથી સજાવતા. દાસી જીવણને સૌરાષ્ટ્રની મીરાં બાઈ પણ કહેવાય છે.
ૐ
આ જિંદગીના ચોપડામાં સરવાળો માંડજો!
 TC  "આ જિંદગીના ચોપડામાં સરવાળો માંડજો!" આ જિંદગીના ચોપડામાં સરવાળો માંડજો!
  મનને મહેતાજી કરી કામે લગાડજો!
આ જિંદગીના ચોપડામાં...
આજ સુધી જીવ્યા છો કેટલું ને કેવું?
કેટલી કમાણી કરી કેટલું છે દેવું?
  કાઢી સરવૈયું કોઈ સંતને બતાવજો!
આ જિંદગીના ચોપડામાં...
કેટલી સુધારી વૃત્તિ કેટલી બગાડી?
દયા પાટે ચાલી રહી જિંદગીની ગાડી!
  પ્રભુપંથ પામવાને પાટા બંધાવજો!
આ જિંદગીના ચોપડામાં...
જમા ને ઉધાર તણો કાઢજો તફાવત;
કેટલી પ્રભુના નામે કરી છે બનાવટ!
  એક-એક પાનું ચિંતનથી ચકાસજો!
આ જિંદગીના ચોપડામાં...
કંઠી પહેરીને કંઠ કેટલાના કાપ્યા!
માળાના મણકામાં માધવને માપ્યા;
  તિલકથી બુદ્ધિની શુદ્ધિ વધારજો!
આ જિંદગીના ચોપડામાં...
ગીતાની વાત કહો કેટલી પચાવી!
કેટલી કુટેવ કાઢી કેટલી બચાવી!
  સ્વાધ્યાયથી જીવનને સુંદર બનાવજો!
આ જિંદગીના ચોપડામાં...
ભાવ અને ભક્તિમાં મસ્ત બની રાચજો!
એક-એક ગામડે ગીતાને પહોંચાડજો!
  કામ કરી ‘દાદા’ના દિલને હલાવજો!
આ જિંદગીના ચોપડામાં...
ૐ
ત્યાગ ન ટકે રે વૈરાગ વિના
 TC  "ત્યાગ ન ટકે રે વૈરાગ વિના" ત્યાગ ન ટકે રે વૈરાગ વિના, કરીએ કોટિ ઉપાય જી; 
  અંતર ઊંડી ઇચ્છા રહે, તે કેમ કરીને તજાય જી...


ત્યાગ ન ટકે રે વૈરાગ વિના... 
વેશ લીધો વૈરાગનો, દેશ રહી ગયો દૂર જી;
  ઉપર વેશ આછો બન્યો, માંહી મોહ ભરપૂર જી...


ત્યાગ ન ટકે રે વૈરાગ વિના...
કામ, ક્રોધ, લોભ, મોહનું, જ્યાં લગી મૂળ ન જાય જી;
  સંગ પ્રસંગે પાંગરે, જોગ ભોગનો થાય જી...


ત્યાગ ન ટકે રે વૈરાગ વિના...
ઉષ્ણ રતે અવની વિષે, બીજ નવ દીસે બહાર જી;
  ઘન વરસે વન પાંગરે, ઇંદ્રિ વિષય લે આકાર જી...


ત્યાગ ન ટકે રે વૈરાગ વિના...
ચમક દેખીને લોહ ચળે, ઇંદ્રિ વિષય સંજોગ જી;
  અણભેટ્યે રે અભાવ છે, ભેટ્યે ભોગવશે ભોગ જી...


ત્યાગ ન ટકે રે વૈરાગ વિના...
ઉપર તજે ને અંતર ભજે, એમ ન સરે અરથ જી;
  વણસ્યો રે વર્ણાશ્રમ થકી, અંતે કરશે અનરથ જી...


ત્યાગ ન ટકે રે વૈરાગ વિના...
ભ્રષ્ટ થયો જોગ ભોગથી, જેમ બગડ્યું દૂધ જી;
  ગયું ધૃત-મહી-માખણ થકી, આપે થયું રે અશુધ્ધ જી...


ત્યાગ ન ટકે રે વૈરાગ વિના...
પળમાં જોગી ભોગી પળમાં, પળમાં ગૃહી ને ત્યાગી જી;
  નિષ્કુળાનંદ એ નરનો, વણ સમજ્યો વૈરાગ જી...


ત્યાગ ન ટકે રે વૈરાગ વિના...
ૐ
· નિષ્કુળાનંદ
( પાંગર-પવન પડી જવાથી હોડીને દોરડાં વડે કિનારે ખેચંવી તે,
  ઉષ્ણ-ગરમ, વણસવું-બગડવું )
હાં રે વહાલા અરજી અમારી સુણો શ્રીનાથજી!
 TC  "હાં રે વહાલા અરજી અમારી સુણો શ્રીનાથજી!" હાં રે વહાલા અરજી અમારી સુણો શ્રીનાથજી!
  લઈ જાજો તમારા ધામમાં...
હાં રે વહાલા અરજી...
હાં રે મારા અંત સમયના બેલી,

હાં રે હવે મેલો નહિ હડસેલી,

  હાં રે હું તો આવી ઊભો તમ દ્વારે, શ્રીનાથજી!
લઈ જાજો...
હાં રે નાથ કરુણા તણા છો સિંધુ,
હાં રે હું તો યાચું છું એક જ બિંદું,
  હાં રે એક બિંદુમાં નહિ થાય ઓછું, શ્રીનાથજી!
લઈ જાજો...
હાં રે મારું અંતર લેજો વાંચી,
હાં રે નથી મેંદીમાં લાલી લખાતી,
  હાં રે પાને પાને એ પ્રસરી જાતી, શ્રીનાથજી!
લઈ જાજો...
હાં રે તમને સમજુને શું સમજાવું?
હાં રે કહો તો અંતર ખોલીને બતાવું,
  હાં રે તમારા ભક્તોને એક જ આશ, શ્રીનાથજી!
લઈ જાજો...
ૐ
( હડસેલવું-ધીમું ખસે એમ ધક્કો મારવો )
અમી ભરેલી નજરું રાખો
 TC  "અમી ભરેલી નજરું રાખો" અમી ભરેલી નજરું રાખો (૨) મેવાડના શ્રીનાથજી!
  દર્શન આપો દુઃખડાં કાપો (૨) મેવાડના શ્રીનાથજી!
અમી...  હો અમી...
ચરણકમળમાં શીશ નમાવી વંદન કરું શ્રીનાથજી (૨)
  દયા કરીને ભક્તિ દેજો (૨) મેવાડના શ્રીનાથજી!
અમી...  હો અમી...
હું દુખિયારો તમારે દ્વારે આવી ઊભો શ્રીનાથજી (૨)
  આશિષ દેજો ઉરમાં લેજો (૨) મેવાડના શ્રીનાથજી!
અમી...  હો અમી...
તમારે ભરોસે જીવન નૈયા હાંકી રહ્યા શ્રીનાથજી! (૨)
  બની સુકાની પાર ઉતારો (૨) મેવાડના શ્રીનાથજી!
અમી...  હો અમી...
ભક્તો તમારાં કરે વિનંતી સાંભળજો શ્રીનાથજી! (૨)
  મુઝ આંગણિયે વાસ તમારો (૨) મેવાડના શ્રીનાથજી!
અમી...  હો અમી...
વીરપુરવાળા બાપા રે, અયોધ્યાના શ્રીરામ રે,
  મેવાડના શ્રીનાથજી, શીરડીવાળા સાંઈ...
અમી...  હો અમી...
ૐ
પ્રાર્થના – વંદન કરૂં પ્રભુ ચરણો મા આજે
 TC  "પ્રાર્થના – વંદન કરૂં પ્રભુ ચરણો મા આજે" વંદન કરૂં પ્રભુ ચરણો મા આજે (૨)
  કોટિ પ્રણામ કરૂં પ્રેમે રે...  પ્રભુ... (૨)
જાણે અજાણે ભુલો કીધી અમે (૨)
  આખા દિવસમાં આજે રે...  પ્રભુ... (૨)
ક્ષમા કરીદો બાળ ગણીને (૨)
  અંકે પોઢાડો મને આજે રે...  પ્રભુ... (૨)
રાતભર મીઠી ઉંઘ તમે આપજો (૨)
  સ્વપ્નામાં પ્રેમે પધારજો રે...  પ્રભુ... (૨)
માં સર્વેશ્વરીનો સાદ સુણીને (૨)
  પ્રત્યક્ષ પ્રેમે પધારજો રે...  પ્રભુ... (૨)
ૐ
અમે તો તારાં નાનાં બાળ
 TC  "અમે તો તારાં નાનાં બાળ" અમે તો તારાં નાનાં બાળ,  

  અમારી તું લેજે સંભાળ...  અમે તો તારાં...
ડગલે પગલે ભૂલો અમારી, 

  દે સદબુદ્ધિ ભૂલો વિસારી,
    તુજ વિણ કોણ લેશે સંભાળ...  અમે તો તારાં...
દીનદુઃખિયાના દુઃખ હરવાને,
  આપો બળ મને સહાય થવાને,
    અમ પર પ્રેમ ઘણો વરસાવ...  અમે તો તારાં...
બાલ જીવન અમ વીતે હર્ષે,
  ના દુનિયાની મલિનતા સ્પર્શે,
    અમારું હસવું રહે ચિરકાળ...  અમે તો તારાં...
ૐ
(  ચિરકાળ-ખૂબ લાંબો સમય )
તમે મન મુકીને વરસ્યાં
 TC  "તમે મન મુકીને વરસ્યાં" તમે મન મુકીને વરસ્યાં, અમે જનમજનમના તરસ્યાં
  તમે મુશળધારે વરસ્યાં, અમે જનમજનમના તરસ્યાં...
તમે...
હજારે હાથે તમે દીધું પણ, ઝોળી અમારી ખાલી
  જ્ઞાન ખજાનો તમે લૂંટાવ્યો, તોયે અમે અજ્ઞાની.
    તમે અમૃતરૂપે વરસ્યાં, 
    અમે ઝેરના ઘૂંટડા સ્પર્શયાં...  તમે...
સાદે સાદે શાતા આપે, એવી તમારી વાણી
  એ વાણીની પાવનતાને, અમે કદી ના પીછાણી
    તમે મહેરામણ થઈ ઉમટયાં,
    અમે કાંઠે આવી અટકયાં...  તમે...
સ્નેહની ગંગા તમે વહાવી, જીવન નિર્મળ કરવા
  પ્રેમની જ્યોતિ તમે જગાવી, આતમ ઉજવળ કરવા
    તમે સૂરજ થઇને ચમક્યાં 
    અમે અંધારામાં ભટક્યાં...  તમે...
ૐ
( મહેરામણ-મહાસાગર )
ધૂણી રે ધખાવી
 TC  "ધૂણી રે ધખાવી" ધૂણી રે ધખાવી બેલી અમે તારા નામની
  હરીના એ નામની રે અલખના એ ધામની...  
ધૂણી રે ધખાવી...
ભૂલો રે પડ્યો રે હંસો આંગણે ઊડીને આવ્યો
  તન-મનથી તરછોડાયો મારગ મારગ અથડાયો
  હે ગમ ના પડે રે એને, ઠાકુર તારા નામની રે...
ધૂણી રે ધખાવી...
કોને રે કાજે રે જીવડા ઝંખના તને રે જાગી
  કોની રે વાટ્યું જોતા ભવની આ ભાવટ ભાંગી
  હે તરસ્યું રે જાગી જીવને, ભક્તિ કેરા જામની રે...
ધૂણી રે ધખાવી...
ૐ
- અવિનાશ વ્યાસ
( તરછોડ-તિરસ્કાર-અંગને ઝાટકવાની ક્રિયા, ભાવટ-ઉપાધિ-જંજાળ )
જીવન અંજલિ થાજો!
 TC  "જીવન અંજલિ થાજો!" જીવન અંજલિ થાજો,
          મારું જીવન અંજલિ થાજો! (ટેક)
ભૂખ્યાં કાજે ભોજન બનજો તરસ્યાંનું જળ થાજો;
  દીન-દુઃખિયાંનાં આંસુ લો'તાં, અંતર કદી ન ધરાજો!
          મારું જીવન અંજલિ થાજો!
સત્‌ની કાંટાળી કેડી પર પુષ્પ બની પથરાજો;
  ઝેર જગતનાં જીરવી જીરવી, અમૃત ઉરનાં પાજો!
          મારું જીવન અંજલિ થાજો!
વણથાક્યાં ચરણો મારાં નિત તારી સમીપે ધાજો;
  હૈયાના પ્રત્યેક સ્પન્દને, તારું નામ રટાજો!
          મારું જીવન અંજલિ થાજો!
વમળોની વચ્ચે નૈયા મુજ હાલકલોલક થાજો;
  શ્રદ્ધા કેરો દીપક મારો, નવ કદીયે ઓલવાજો!
          મારું જીવન અંજલિ થાજો!
ૐ
- કરસનદાસ માણેક
( કેડી-સાંકડો પગરસ્તો, જીરવણ-સહનશીલતા,
  સ્પન્દ-ધબકારો-ધ્રુજારી )
શ્યામ રંગ
 TC  "શ્યામ રંગ" શ્યામ રંગ સમીપે ન જાવું,
  મારે આજ થકી શ્યામ રંગ સમીપે ન જાવું.
જેમાં કાળાશ તે તો સૌ એકસરખું,
  સર્વમાં કપટ હશે આવુ...  મારે...
કસ્તુરી કેરી બિંદી તો કરું નહીં,
  કાજળ ના આંખમાં અંજાવું...  મારે...
કોકિલાનો શબ્દ હું સુણું નહીં કાને,
  કાગવાણી શકુનમાં ન લાવું...  મારે...
નીલાંબર કાળી કંચુકી ન પહેરું,
  જમનાનાં નીરમાં ન ન્હાવું...  મારે...
મરકતમણિ ને મેધ દ્રષ્ટે ના જોવા,
  જાંબુવંત્યાક ના ખાવું...  મારે...
દયાના પ્રીતમ સાથે મુખે નીમ લીધો,
  મન કહે જે ‘પલક ના નિભાવું!’...  મારે...
ૐ
- દયારામ
( મરકતમણિ-એ નામનો એક હીરો-નીલમ, વંતાક-રીંગણું )
હરિ વસે છે હરિના જનમાં
 TC  "હરિ વસે છે હરિના જનમાં" હરિ વસે છે હરિના જનમાં,
  શું કરશો જઈ વનમાં… ટેક
ભેખ ધરીને તમે શીદ ભટકો છો,
  પ્રભુ નથી વન કે અરણ્યમાં;

કાશીએ જાઓ ભલે ગંગામાં ન્હાવો,
  પ્રભુ નથી પાણી કે પવનમાં...  હરિ...
જોગ કરો ભલે જગન કરાવો,
  પ્રભુ નથી વ્યોમ કે હવનમાં;

બાઈ મીરાં કહે પ્રભુ ગિરિધરનાગર,
  હરિ વસે છે હરિના જનમાં...  હરિ...
ૐ
· મીરાંબાઈ
કોઈ કોઈનું નથી રે
 TC  "કોઈ કોઈનું નથી રે" કોઈ કોઈનું નથી રે, કોઈ કોઈનું નથી રે...
  નાહકના મરે છે બધા મથી મથી રે...  કોઈ કોઈનું...
જગમાં જનેતાએ જન્મ તને દીધો,
  પાળી પોષીને તને મોટો રે કીધો.
    પરણીને માની સામે જોતો નથી રે...  કોઈ કોઈનું...
મનથી માનેલા કે આ બધા છે મારા,
  માની લે જીવડા ન તારા કે મારા.
    સ્વાર્થ વિના પ્રીતિ કોઈ કરતું નથી રે...  કોઈ કોઈનું...
આ મારો દીકરો ને, આ મારો બાપ છે,
  આ મારી ઘરવાળી ને આ મારી માત છે.
    મુવાની પાછળ કોઈ જાતું નથી રે...  કોઈ કોઈનું...
કંઈક ગયાને કંઈક જવાના,
  ન કોઈ રહ્યા, ને ન કોઈ રહેવાના.
    ગયા તેના કોઈ સમાચાર નથી રે...  કોઈ કોઈનું...

ૐ
કોઈ લાખ કરે ચતુરાઈ
 TC  "કોઈ લાખ કરે ચતુરાઈ" કોઈ લાખ કરે ચતુરાઈ, કરમકા લેખ મીટે ના રે ભાઈ
  જરા સમજો ઉસકી સચ્ચાઈ રે...



કોઈ લાખ...
ઈસ દુનિયા મે ભાગ્ય કે આગે ચલે ના કિસીકા ઉપાય,
કાગજ હો તો સબ કોઈ બાંચે, કરમ ન બાચા જાય,
    ઈક દિન ઈસી કીસ્મત કે કારન બનકો ગયે થે રઘુરાય રે...



કરમકા લેખ...
કાહે મનવા ધીરજ ખોતા, કાહે તું નાહક રોય,
અપના સોચા કભી નહિ હોતા, ભાગ્ય કરે સો હોય,
  ચાહે હો રાજા, ચાહે ભિખારી ઠોકર સભીને યહાં ખાઈ રે...



કરમકા લેખ...
ૐ
એ રે મારગ નથી જોવા કબીર કહે
 TC  "એ રે મારગ નથી જોવા કબીર કહે" એ રે મારગ નથી જોવા કબીર કહે,
  ઈરે મારગડા નથી જોવા રે... હો... જી
એ મારગડા, જોઈને સંતો મારે, એ મારગડા રે... હાં....
  જોઈને સંતો મારે, મનખા જનમ નથી ખોવા,


કબીર કહે, ઈરે મારગ...
એક ભુવો બીજો ભુવો,
 ભુવા અઢાર લાખ હુઆ રે... હો... જી
સાચી માતાની, ભાળ ન કાઢી સંતો, સાચી માતાની રે હાં...
  ભાળ ન કાઢી, ભુવા ધુણી ધુણી મુઆ...


કબીર કહે, ઈરે મારગ...
એક પંડિત બીજો પંડિત,
  પંડિત અઢાર લાખ હુઆ રે... હો... જી
જ્ઞાની થયા પણ, ધ્યાની થયા નહીં, જ્ઞાની થયા પણ હાં....
  ધ્યાની થયા નહીં, પોથા પઢી પઢી મુઆ...


કબીર કહે, ઈરે મારગ...
એક જોગી બીજો જોગી,
  જોગી અઢાર લાખ હુઆ રે... હો... જી
ભગવા પહેર્યા પણ, પામ્યા નહીં ભગવંતને, ભગવા પહેર્યા પણ હાં....
  ન પામ્યા ભગવંતને, લોટ માંગી માંગી મુઆ...


કબીર કહે, ઈરે મારગ...
એક ગુરુ એવા બીજા ગુરુ,
  ગુરુ અઢાર લાખ હુઆ રે... હો... જી
કહેત કબીર, ગુરુ ગમ ન પાયો, કહેત કબીરા હાં....
  ગુરુ ગમ ન પાયો, કાન ફુંકી ફુંકી મુઆ...


કબીર કહે, ઈરે મારગ...
ૐ
રમતાં રસતાં લડી પડે, ભૈ માણસ છે!
 TC  "રમતાં રસતાં લડી પડે, ભૈ માણસ છે!" રમતાં રમતાં લડી પડે, ભૈ માણસ છે! (૨)
  હસતાં હસતાં રડી પડે, ભૈ માણસ છે!
પહાડથી યે કઠ્ઠણ મક્કમ, માણસ છે!
  દડ દડ દડ દડ દડી, ભૈ માણસ છે!
ચંદર ઉપર ચાલે ચપચપ, માણસ છે!
  ને બે ડગલે ખડી પડે, ભૈ માણસ છે!
સૂર્યવંશીનો પ્રતાપ એનો, માણસ છે!
  ભરબપોરે ઢળી પડે, ભૈ માણસ છે!
પૂજાવા ઝટ થયા પાળિયા, માણસ છે!
  ટાણે ખોટ્યું પડી પડે, ભૈ માણસ છે!
ૐ
- જયંત પાઠક

